
Qeydiyyat və təsdiqdən keçməyən sahibkarlıq subyektləri ilə bağlı xəbərdarlıq 

 

Azərbaycan Respublikasının Qida Təhlükəsizliyi Agentliyi (AQTA) ölkəmizə qida məhsullarının 

idxalı ilə məşğul olan sahibkarlara son dəfə xəbərdarlıq edərək bildirir ki, müvafiq qanunvericiliyin 

tələbinə əsasən, təsdiq edilməmiş xarici qida obyektlərindən məhsulların idxal olunmasına 

məhdudiyyət tətbiq olunacaqdır. Bununla da, təsdiq üçün müraciət etməyən şirkətlərin xüsusi risk 

qrupuna daxil olan baytarlıq nəzarətinə aid qida məhsullarını idxal etməsi mümkün olmayacaqdır. 

Bu sıraya mal və mal əti, quş və quş əti, balıq və dəniz məhsulları, konservləşdirilmiş balıq və dəniz 

məhsulları, süd və süd məhsulları və heyvan yemi üçün istifadə edilən digər məhsulları göstərmək 

olar.  

AQTA bir daha qida məhsullarının idxalı sahəsində fəaliyyət göstərən sahibkarlıq subyektlərinə 

müraciət edərək, onları “Qida təhlükəsizliyi haqqında” qanunun tələblərinə ciddi şəkildə riayət 

etməyə çağırır. Sahibkarlar qanunvericiliyin tələbləri ilə Agentliyin veb-saytı, həmçinin sosial media 

səhifələrindən tanış ola, sualları yarandığı təqdirdə “1003-Çağrı Mərkəzi” ilə əlaqə saxlaya bilərlər. 

 

 


